
ᐱᓕᕆᐊᖑᔪᑦ 2013−ᒥᑦ Purple Valley−ᒦᓚᐅᖅᑐᑦ, ᐃᓱᐊᓂ Milne Ice Shelf. ᒪᕐᕈᐊᑎᖅᑐᑎᑦ ᐊᐅᓪᓚᓚᐅᖅᑐᑦ, 
ᒪᐃᒥ ᐊᒻᒪ ᔪᓚᐃᒥ. ᒪᐃᖑᑎᓪᓗᒍ ᐊᐅᓪᓚᕐᓂᐅᔪᖅ ᐅᑯᐊᖑᓚᐅᖅᑐᑦ Dr. ᑎᐅᕆᒃ ᒥᐅᕐᓗ, MSc ᐃᓕᓐᓂᐊᖅᑏᑦ 
ᐊᐃᑐᕆᐊᓐ ᕙᐃᑦ ᐊᒻᒪ ᒥᐅᕆᐊᒻ ᒪᒃᑳᓚᒻ, ᐊᒻᒪ ᐃᑲᔪᖅᑎ. PhD ᐃᓕᓐᓂᐊᖅᑎ ᐋᓐᓘ ᕼᐊᒧᑕᓐ ᐊᒻᒪ ᐃᑲᔪᖅᑎᖓ 
ᐅᑎᓚᐅᖅᑐᑦ ᔪᓚᐃᖑᑎᓪᓗᒍ. ᑖᒃᑯᓇᓂ ᐊᐅᓪᓚᕐᓂᐅᔪᓂᑦ ᐅᑯᐊ ᐱᓕᕆᐊᖑᓚᐅᖅᑐᑦ: 

- ᓄᓇᐅᑉ ᐃᑭᖓᓂᑦ −ᖃᐅᔨᓴᐅᑦ ᖃᐅᔨᓴᕐᓃᑦ ᐱᔭᕇᖅᑕᐅᓚᐅᖅᑐᑦ Milne Ice Shelf ᓄᓇᖑᐊᓕᐅᖅᑐᒋᑦ 
ᐊᔾᔨᒌᖏᓐᓂᕆᔭᖏᑦ ᐊᐱᖃᑦᑕᐸᓪᓕᐊᓂᕆᕙᑦᑕᖏᑦ. ᑖᓐᓇ ᑐᑭᓯᒋᐊᕈᑎᐅᔪᖅ ᐃᑲᔪᓱᖅᑕᐅᓚᐅᖅᑐᖅ 
ᐊᐳᑎᐅᑉ ᐃᑎᓂᖓ ᐱᔭᐅᔪᑦ ᐱᖓᓱᓄᑦ ᓯᓚᖓᓂᑦ ᖃᐅᔨᓴᑦᑕᐅᑎᒋᔭᖅᑐᓄᑦ ᐋᖅᑭᑕᐅᖅᑳᓚᐅᖅᓯᒪᔪᑦ 
ᓂᓚᖓᓂ ᐊᐅᔭᖓᓂ 2012.  

- ᐳᑑᕆᓚᐅᖅᑐᑦ ᐃᑎᓗᐊᖏᑦᑐᓂᑦ ᑕᓯᖓᑕ ᓯᑯᖓᓂᑦ, ᐊᐅᔪᐃᑦᑐᖅ, ᑕᕆᐅᑉ ᓯᑯᖓ ᐊᒻᒪ 
ᐊᐅᔪᑦᑐᖅᓇᓗᓇᐃᖅᓯᒍᑕᐅᓂᐊᕐᒪᑕ ᖁᒻᒧᐊᑦᑎᑕᐅᓯᒪᔪᒃᑯᑦ ᐊᔾᔨᓐᖑᐊᖏᑎᒍᑦ, ᐊᒻᒪ 
ᑐᑭᓯᒋᐊᕈᑎᖃᖅᑎᑦᑎᓗᓂ ᖃᓄᖅ ᓂᓚᖃᕐᓂᖓ ᑕᒫᓂ ᐊᓯᔾᔨᖅᓯᒪᓕᕐᒪᖔᖅ ᒫᓐᓇᕋᑖᖑᓯᒪᔪᖅ. 

- ᑲᑎᑦᑐᒋᑦ ᑎᓴᒪᑦ ᓇᓗᓇᐃᖅᑕᐅᓯᒪᔪᓂᑦ ᐊᔾᔨᓕᐅᕆᖃᑦᑕᖅᑐᓂᑦ ᐊᔾᔨᓕᐅᕈᑏᑦ ᑐᑭᓯᒋᐊᕈᑎᖏᑦ 
ᐱᔭᐅᓚᐅᖅᑐᑦ ᐊᒻᒪ ᓴᓇᒋᐊᖅᑕᐅᓪᓗᓂ ᖃᐅᔨᓴᕐᓂᐊᖅᑐᓂᑦ ᐊᐳᑎ ᐊᐅᑉᐸᓪᓕᐊᓂᖓᓂᑦ ᐊᒻᒪ 
ᐊᐱᕙᓪᓕᐊᖃᑦᑕᕐᓂᖓ ᖃᐅᔨᓴᕐᕕᐅᔪᖅ, ᐊᒻᒪ ᖃᐅᔨᓴᕐᓗᒋᑦ ᐊᐅᔪᐃᑦᑐᖅ ᓯᖁᑦᑎᖃᑦᑕᕐᓂᖓ 
ᑕᐃᑲᓃᖏᑦᑐᒥᓂᐅᑎᓪᓗᑕ. 

- ᐱᔪᓐᓇᓚᐅᖅᑕᕗᑦ ᖃᐅᔨᓴᐅᑏᑦ ᓂᐱᓕᐅᕆᓚᐅᖅᑐᑦ ᐆᓇᕐᓂᖓᓂᑦ Milne Fiord-ᒥ ᐅᑭᐅᒃᑯᑦ ᐊᒻᒪ 
ᖃᐅᔨᓴᖅᑐᒋᑦ ᐃᖏᕋᓂᖏ ᑲᖏᖅᑐᖓᓂᑦ ᑐᑭᓯᒃᑲᓐᓂᕋᓱᐊᖅᑐᒋᑦ ᖃᓄᖅ ᐊᐅᔪᐃᑦᑐᖅ 
ᐊᔭᐅᖅᑕᐅᔪᓐᓇᕐᒪᖔᑦ ᑕᕆᐅᕐᒧᑦ. 

- ᓯᓚᓐᓂᐊᕐᕖᑦ Purple Valley-ᒦᑦᑐᑦ (ᓴᖅᑭᖅᑎᑕᐅᔪᑦ 2009) ᐱᔨᑦᑎᖅᑕᐅᓚᐅᖅᑐᖅ ᐊᒻᒪ ᑐᑭᓯᒋᐊᕈᑎᖏᑦ 
ᓂᐱᓕᐅᖅᓯᒪᔪᑦ ᐱᔭᐅᓪᓗᑎᑦ. ᑖᓐᓇ ᓯᓚᓐᓂᐊᕐᕕᐅᔪᖅ ᑕᕝᕙᐅᑎᒋᐅᔪᒥᑦ ᑐᑭᓯᒋᐊᕈᑎᖃᖅᑎᑦᑎᔪᑐᐊᖅ 
ᐅᐊᓐᓇᖓᓂ ᐊᐅᓱᐃᑦᑑᑉ ᕿᑭᖅᑖᓗᐊᓂ, ᐊᒻᒪ ᐱᔭᐅᔪᓐᓇᖅᑐᑦ ᑭᒃᑯᑐᐃᓐᓇᕐᓄᑦ ᐅᕙᓂ 
http://tinyurl.com/milnewx. 
 

ᐊᓯᖏᑦ ᐱᓕᕆᐊᖑᓚᐅᕐᒥᔪᑦ ᖃᐅᔨᓴᕐᓂᖃᖅᑎᓪᓗᒋᑦ, ᖃᐅᔨᓴᓚᐅᖅᑕᕗᑦ ᖁᑦᑎᑦᑐᒥᑦ ᐊᐅᔪᐃᑦᑐᖅ ᓯᑯᖓ 
ᖁᒻᒧᐊᑦᑎᑕᐅᓯᒪᔪᒃᑯᑦ ᐊᔾᔨᓐᖑᐊᖏᓐᓂᑦ. ᑖᒃᑯᐊ ᑕᑯᔅᓴᐅᑎᑦᑎᓚᐅᖅᑐᑦ ᓂᓚᒋᔭᖓ ᓱᕐᕋᓗᐊᕌᓗᔅᓯᒪᖏᑦᑐᑦ 
ᐊᐅᔭᖓᓂ 2013, ᓂᓪᓕᓇᕈᔪᖃᑦᑕᕐᓂᖓᓅᔪᔅᓴᐅᔪᖅ ᖄᖓᓂᑦ ᐊᐅᑦᑎᑦᑎᒐᓛᓚᐅᖅᑐᖅ ᐊᒻᒪ ᑕᕆᐅᒧᑦ ᓯᑯᒨᕐᓂᖓ 
ᐊᐅᔭᓕᒫᖑᓂᖅᓴᐅᔪᒥᑦ. 


